
apeqquteqaammut 2024-086-imut akissut

Asasara Hans

Inatsisartut suleriaasianni § 37 naapertorlugu Qeqertarsuatsiaani, Kangaamiuni,
Atammimmi aamma Napasumi ilaasunik angallassineq, qulimiguulinnuliu
mittarfiliornissat pillugit Naalakkersuisunut apeqquteqaateqarputit. Apeqqutitit uannit
akineqartussatut innersuunneqarput. Inogarfinni tamani ilaasunik angallassineq apeqqut
1-imi ataatsimut akinegarpoq.

1. Qegqertarsuatsiaani ilaasunik angallassinermi qanoq naalakkersuisut
pilersaaruteqarpat silaannaannakkut ukiukkut helikopterimik
angallassinerup aaqqissuunneqarnissaanut?

Akissut: Qeqgertarsuatsiaat, Kangaamiut, Atammik aamma Napasoq ukiuunerani
nalinginnaasumik imaatigut tikinnegarsinnaasarmata, taakkununnga qulimiguulimmik
angallassisarnissamut massakkut kiffartuussinissamik isumagatigiissuteganngilaq.
Taamaakkaluartoq ukiog-manna, ukiunilu kingullerni sikuunerata takutippaa,
taakkununnga pineqartunut angallassiniarneq unammillernartogarsinnaasoq.

Inogarfinnut qulimiguulimmik angallassisogartarnissa pillugu nutaanik
isumaqatigiissusiortogassappat, aningaasanik tunngavissaq pilersinneqaqgqaassaagq.

Immikkut illuinnartumik inoqarfiit aamma piffissat ilaanni imaatigut tikinnegarsinnaaneq
ajorput. Taamatut pisoqartillugu, piffissami imaatigut angallassisogarsinnaanngiffiani
angalanissaminnut billetsisereersimasut angallanneqgarnissaannut, Disko Line
qulimiguulimmik attartussalluni pisussaaffegarpogq.

Taamatut timmisartuussisarnermi Qulimiguulinnut mittarfinnik nammineq toqqaasarneq
pillugu aalajangersakkat (BL 3-31) aallaaviginegartarput, taamaattumillu
timmisartuussinermi mittarfik nammineq toqgagaq atorneqgartarluni.

Mittarfik nammineq toggagaq sumiiffimmi akornuteganngitsumi ammasumiilluni
naammattumik angissuseqgassaaq, taamaattumillu mittarfinnik nammineq togqaanermi
arsaattarfik toqgarnegakkajuttarluni. Mittarfiit taakkua nammineq toqgakkat
nalinginnaasumik timmisartuussinernut atorneqaqqusaanngillat, taamaallaallu
assigiinngitsunik killegarluni attartorluni timmisartuussinernut atornegaqqusaallutik, tak.
BL 3-31.

Aamma imaappogq, inogarfinnut taakkununnga pineqartunut qulimiguulimmik
aalajangersimasumik angallassisoqartalissappat, inoqarfinni taakkunani aallarniutitut
qulimiguulinnut mittarfiliortogassagaluarpogq.

Taamaakkaluartoq oqgaatigineqassaaq, gimagussuisoqgassatillugu imaluunniit
ajornartorsiortoqgartillugu inogarfiit taakkua qulimiguulimmik
tikinneqarsinnaajuaannarmata.

a) Aammalu Helikopterinut Qeqertarsuatsiaani mittarfiliornissamut
Naalakkersuisut pilersaaruteqarpaat?

Akissut: Qeqgertarsuatsiaani qulimiguulinnut mittarfiliortogassanersoq Naalakkersuisut
isummernikuunngillat.

2. Kangaamiunut ukiukkut ilaasunik silaannakkut
angallassisoqartartalernissaanut Naalakkersuisut pilersaaruteqarpaat?

Akissut: Apeqqut 1-imut akissut takuuk.

a) Aammalu nunagarfimmi helikopterinut mittarfiliornissamut Naalakkersuisut
pilersaarutegarpaat?

Akissut: Kangaamiuni qulimiguulinnut mittarfiliortogassanersoq Naalakkersuisut
isummernikuunngillat.

3. Atammimmi innuttaasunik ilaasunik ukiukkut silaannakkut
angallassinissamut helikopterimik aaqqiisoqarnissaanik Naalakkersuisut
pilersaaruteqarpaat?

Akissut: Apeqqut 1-imut akissut takuuk.

a) Aammalu nunaqarfimmi Atammimmi helikopterinut mittarfiliornissamut
naalakkersuisut pilersaaruteqarpaat?

Akissut: Atammimmi qulimiguulinnut mittarfiliortogassanersoq Naalakkersuisut
isummernikuunngillat.



4. Nunaqarfimmi Napasumi ukiukkut ilaasunik silaannakkut
angallasinissamut pilersaaruteqarpaat?

Akissut: Apeqqut 1-imut akissut takuuk.

a) Aammalu helikopterinut Napasumi mittarfiliortogarnissaanut
Naalakkersuisut pilersaaruteqarpaat?

Akissut: Napasumi qulimiguulinnut mittarfiliortogassanersoq Naalakkersuisut
isummernikuunngillat.

Neriuppunga qulaani allaqgasuni apeqqutegaatitit akinegartut.

